
 

ᖃᓄᐃᓐᓂᐅᓯᒪᔪᑦ   
 

ᐱᖑᐊᕐᔪᐃᑦ 
 

ᐱᖑᐊᕐᔪᐃᑦ 16 ᑭᓗᒦᑕᓂᒃ ᑲᖏᖅᑐᒑᐱᐅᑉ ᑲᓇᖕᓇᖓᓃᑦᑐᖅ ᕿᑭᖅᑖᓘᑉ ᑲᓇᖕᓇᕐᐸᓯᐊᑕ ᓯᒡᔭᖓᓂ, 
ᓄᓇᕗᒻᒥ. ᓄᓇᓕᖕᒥ ᐃᓂᐊᓄᑦ ᐊᑐᕆᐊᖅᑕᓕᒃ ᑎᓴᒪᓕᒃᑰᕐᓇᖅᖢᓂ ᐊᐅᔭᐅᓂᖓᓂ ᐊᒻᒪ ᓯᑭᑑᒃᑯᑦ 
ᐅᑭᐅᖑᓂᖓᓂ. 
 
ᒥᐊᓕᒐᐃᑦ ᑕᕆᐅᖏᓐᓂ ᓴᐳᔾᔨᔩᑦ ᐅᖓᓯᒃᑐᒃᑯᑦ ᖃᖓᑕᔪᓂᒃ ᓇᐅᑦᑎᖅᓱᕐᕕᓕᐅᓚᐅᖅᓯᒪᔪᑦ ᐱᖑᐊᕐᔪᖕᓂ 
1954-ᒥ. ᓴᓇᔭᐅᒋᓪᓗᑎᒃ ᖃᐅᔨᓴᕐᕕᓪᓗᐊᑕᖅ, ᓄᓇᓯᐅᑎᒃᑯᕕᒃ, ᒥᕝᕕᒃ ᐊᒻᒪ ᐅᑕᖅᑭᕕᒃ, ᐅᖅᓱᐊᓗᒃᑯᕖᑦ, 
ᓇᑉᐸᖅᑯᑦ, ᐊᒻᒪ ᓯᕐᓗᐊᑦ. ᒥᐊᓕᒐᐃᑦ ᓴᐳᔾᔨᔨᖏᑦ ᐱᖑᐊᕐᔪᐃᑦ ᐃᒃᓯᖕᓇᓚᐅᖅᑕᖓᑦ 1974-ᒥ ᑲᓇᑕᐅᓪᓗ 
ᒐᕙᒪᖓᓄᑦ ᑲᒪᒋᔭᒃᓴᐅᑎᑖᙳᒃᑲᓐᓂᖅᖢᓂ. 1979-ᒥ, ᐱᖑᐊᕐᔪᖕᓂ ᐃᒡᓗᕐᔪᐊᑦ ᐊᒻᒪ ᓱᓇᒃᑯᑖᑦ ᑕᒪᕐᒥᒃ 
ᓄᓇᑦᓯᐊᑉ ᒐᕙᒪᖓᓄᑦ ᓅᑕᐅᔪᐃᓐᓇᐅᓚᐅᖅᑐᑦ ᒐᕙᒪᑐᖃᒃᑯᑦ ᐱᖁᑎᖏᑦ ᐊᒥᐊᒃᑯᐃᑦ ᐱᖁᔭᖓ 
ᒪᓕᒃᖢᒍ. 1993-ᒥ, ᐃᓄᓕᕆᔨᑐᖃᒃᑯᑦ ᓄᓇᒥᒃ ᐃᓗᐃᑦᑑᓗᒍ ᓅᑕᐅᔪᓐᓇᖅᓯᑎᑦᑎᓚᐅᖅᑐᑦ ᓄᓇᑦᓯᐊᑉ 
ᒐᕙᒪᖓᓄᑦ ᐱᖑᐊᕐᔪᐃᑦ ᐃᓚᐅᓪᓗᓂ. ᐱᖑᐊᕐᔪᐃᑦ ᓅᑕᐅᖃᑕᐅᓚᐅᖅᑐᖅ ᐱᖁᑏᑦ ᐊᒻᒪ ᐊᑮᑦᑐᐃᑦ 
ᓅᑕᐅᖕᒪᑕ ᓄᓇᑦᓯᐊᑉ ᒐᕙᒪᖓᓂ ᓄᓇᕗᑦ ᒐᕙᒪᖓᓄᑦ ᓄᓇᕗᑦ ᐱᙳᖅᑎᑕᐅᖕᒪᑦ ᐄᐳᓗ 1, 1999-ᒥ. 
 
ᑲᓇᑕᐅᑉ ᒐᕙᒪᖓᑦ $400,000 ᐅᖓᑖᓂ ᐊᑐᖅᓯᒪᓕᖅᑐᖅ, ᒐᕙᒪᑐᖃᒃᑯᑦ ᓱᕈᖅᓯᒪᔪᖁᑎᖏᑦ 
ᓴᓗᒻᒪᖅᓴᖅᑕᐅᔾᔪᑎᒃᓴᖏᑦᑕ ᐸᕐᓇᐅᑎᐅᑉ ᐊᑖᒍᑦ, ᐃᓂᐊ ᖃᓄᑎᒋ ᓱᕈᖅᓯᒪᑎᒋᖕᒪᖔᑦ ᖃᐅᔨᓇᓱᖕᓂᕐᒧᑦ. 
ᐃᓄᓕᕆᔨᑐᖃᒃᑯᑦ ᐃᓂᐊᓂ ᐃᒪᕐᓂᒃ ᖃᐅᔨᓴᖅᓯᒪᖕᒥᔪᑦ ᓱᕈᕐᓇᖅᑐᑦ ᓅᑉᐸᓪᓕᐊᙱᒃᑲᓗᐊᕐᒪᖔᑕ ᐃᓂᐊᑕ 
ᓯᓚᑖᓄᑦ. ᐃᓄᓕᕆᔨᑐᖃᒃᑯᑦ, ᐱᓕᕆᔾᔪᔾᔨᓪᓗᓂ ᑲᓇᑕᐅᑉ ᒐᕙᒪᖓᓂᒃ, ᑖᔅᓱᒧᖓ ᐱᓕᕆᐊᕐᒧᑦ 
ᐱᓕᕆᔨᓪᓗᐊᑕᙳᖅᓯᒪᔪᖅ ᐊᒻᒪ ᓄᓇᕗᑦ ᒐᕙᒪᖓᓂᒃ ᐱᓕᕆᖃᑎᖃᓪᓚᕆᒃᖢᓂ ᐃᓂᑐᖃᖓᓄᑦ 
ᐅᑎᖅᑎᓐᓇᓱᐊᖅᖢᒍ. 
 
 
ᓱᖕᒪᑦ ᐃᓂᐊ ᓱᕈᖅᓯᒪᕙ? 
 
ᐊᑦᑎᕕᕕᓂᒐᓚᐃᑦ, ᐊᒃᑕᑯᓂᒃ ᐊᒻᒪ ᖃᑦᑕᐅᔭᓂᒃ ᐃᓗᓕᓖᑦ, ᓇᓂᔭᐅᓯᒪᓕᖅᑐᑦ. ᐊᒻᒪᓗ, ᐃᒡᓗᕐᔪᐊᒐᓚᐃᑦ 
ᐃᑭᔾᔭᐃᒃᑯᑎᓕᖅᓱᖅᓯᒪᓪᓗᑎᒃ ᐊᒻᒪ ᐊᒥᐊᖅᓯᒪᓪᓗᑎᒃ ᐲᓯᐲᓄᑦ ᑯᓯᖅᓯᐊᓄᓪᓗ ᐃᓚᓯᒪᔪᓂᒃ. ᓄᓇᓂᒃ 
ᓱᕈᖅᑎᑦᑎᓯᒪᔪᑦ ᐲᓯᐲᑦ, ᐅᖅᓱᐊᓗᐃᑦ, ᔨᖕᒃ, ᑯᓯᖅᓯᐊᑦ, ᑳᑦᒥᐊᒻ, ᑲᓐᓄᔭᐃᑦ ᐊᒻᒪ ᑯᓘᒥᐊᒻ. 2006-ᒥ 
ᐱᓕᕆᐊᖑᓚᐅᖅᑐᑦ ᒪᓕᒃᖢᒋᑦ, ᓇᓚᐅᑦᑖᖅᑕᐅᓚᐅᖅᑐᑦ ᓱᕈᐃᑦ ᐃᒪᓐᓇᑎᒋ ᐊᒃᑎᒋᓇᓱᒋᔭᐅᓪᓗᑎᒃ:  
 

• 2800 ᒦᑕᐃᑦ ᑐᑭᒧᑦ, ᓴᓂᒧᑦ ᐊᒻᒧᓪᓗ ᐅᓗᕆᐊᓇᙱᑦᑐᑦ ᓴᓃᑦ 
• 461 ᒦᑕᐃᑦ ᑐᑭᒧᑦ, ᓴᓂᒧᑦ ᐊᒻᒧᓪᓗ ᓄᓇᐃᑦ ᓱᕈᖅᓯᒪᔪᑦ (ᐲᓯᐲᓄᑦ, ᓴᕕᕋᔭᕈᔪᖕᓄᑦ, ᐊᓯᖏᓪᓗ) 
• 1,700 ᒦᑕᐃᑦ ᑐᑭᒧᑦ, ᓴᓂᒧᑦ ᐊᒻᒧᓪᓗ ᐅᖅᓱᐊᓗᖕᓄᑦ ᓱᕈᖅᓯᒪᔪᑦ ᓄᓇᐃᑦ 
• 6,800 ᓖᑕᐃᑦ ᓄᓇᓯᐅᑎᓄᑦ ᐃᓚᒃᓴᐅᑎᕕᓃᑦ 

 
-1- 

 



• 12 ᒦᑕᐃᑦ ᑐᑭᒧᑦ, ᓴᓂᒧᑦ ᐊᒻᒧᓪᓗ ᐲᓯᐲᓄᑦ ᐃᓚᓯᒪᔪᓂᒃ ᐊᒥᐊᖅᓯᒪᔪᑦ 
• 113 ᒦᑕᐃᑦ ᑐᑭᒧᑦ, ᓴᓂᒧᑦ ᐊᒻᒧᓪᓗ ᑯᓯᖅᓯᐊᓂᒃ ᐃᓚᓯᒪᔪᓂᒃ ᐊᒥᐊᖅᓯᒪᔪᑦ 
• 30 ᒦᑕᐃᑦ ᑐᑭᒧᑦ, ᓴᓂᒧᑦ ᐊᒻᒧᓪᓗ ᐅᓗᕆᐊᓇᖅᑐᑦ ᓴᓃᑦ 
• 21 ᒦᑕᐃᑦ ᑐᑭᒧᑦ, ᓴᓂᒧᑦ ᐊᒻᒧᓪᓗ ᐃᑭᔾᔭᐃᒃᑯᑏᑦ 

 
ᐱᖑᐊᕐᔪᐃᑦ ᓴᓗᒻᒪᖅᓴᖅᑕᐅᓂᐊᖅᑐᖅ 2008-ᒥ ᐊᒻᒪ 2009-ᒥ. ᓴᓗᒻᒫᓂᒃᐸᑦ, ᐃᓄᓕᕆᔨᑐᖃᒃᑯᑦ ᐃᓂᐊᓂ 
25-ᓄᑦ ᐊᕐᕌᒍᓄᑦ ᓇᐅᑦᑎᖅᓱᐃᓐᓇᕐᓂᐊᖅᑐᑦ ᖃᐅᔨᓴᕐᓗᑎᒃ ᓱᕈᖅᓯᒪᔪᑦ ᐲᔭᖅᑕᐅᔪᐃᓐᓇᐅᒐᓗᐊᕐᒪᖔᑕ. 
 
ᖃᓄᐃᓐᓂᐅᓯᒪᔪᓂᒃ ᑖᓐᓇ ᐅᓂᒃᑳᖅ ᐊᑐᐃᓐᓇᐅᖕᒥᔪᖅ ᐅᕙᓂ http://www.inac.gc.ca. 

